
Yesus man na' murit-Nya tarus balayar sampe ka'

tanah urakng Gerasa sabarang dano Galilea.

Lukas 8:26

Dah sampe ka' sabarang, Yesus naik ka' darat, Ia di
nanglaki nang kamasokatn setan ngatakngi. Urakng
koa dari kota, dah lama ia ina' bapakean man ina'
badiapm ka' rumah, ia badiapm ka' subur ihan.

Lukas 8:27



Taka' nele' Yesus ia ngampak sujut ka' adapatn Yesus
sirage bakata, “Yesus, Anak Allah nang Miah Bakuasa!
Kita' kahea' aku nian? Aku mohon ame aku dipajara!”

Lukas 8:28

Urakng nang kamasokatn setan koa bakata mpa koa,
jukut Yesus dah nyuruh setan koa kaluas mpat ka'

urakng koa. Setan koa pancah masoki' urakng koa.
Biarpun dijaga man dingarante kokot man pahanya, ia
mampu mutusatn rantenya koa. Lalu setan koa
ngincakngnya ka' padang paser.

Lukas 8:29



Yesus batanya' ka' urakng koa, “Sae damanyu?”

Jakata setan koa, “Damaku Legion,” Jukut, manyak
setan nang dah tama' ka' urakng koa.

Lukas 8:30

Setan-setan koa minta sidi ka' Yesus biar Yesus ame

ngoser ia ka' koa ka' dalapm jurang maut.

Lukas 8:31



Ka' samak tampat koa ada manyak babotn nang gi'
tagah ngago' pamakanan ka' tabikng bukit koa.
Setan-setan koa minta sidi ka' Yesus, biar Yesus
miaratnnya tama' ka' babotn-babotn koa. Yesus
miaratnnya.

Lukas 8:32

Setan-setan koapun kaluas mpat ka' urakng koa, tama'
ka' babotn-babotn koa. Lalu babotn-babotn ka' koa
dari man tarajutn ka' sisi arokng ka' dalapm dano lalu
mati tingalapm.

Lukas 8:33



Na' panyaga babotn koa nele' ahe nang dah tajaji koa,
ia ka' koa bati'lama' ka' kota man ka' sakulilikng
kampokng ngesahatn kabar koa.

Lukas 8:34

Urakng-urakng bakaluasatn nelea' ahe nang dah tajaji

koa, lalu atakng ka' Yesus. Ia ka' koa nele' urakng
nang dah bebas mpat ka' setan koa tagah duduk
samak paha Yesus. Urakng koa dah bapakean man
pikirannya dah waras. Urakng nang rami nele'nya koa
jaji bagali'atn.

Lukas 8 :35

Urakng-urakng nang nele' kajadian koa ngesahatnnya
ka' urakng-urakng lain, lemae urakng nang
kamasokatn setan koa disamuhatn.

Lukas 8:36

Lalu sigana panduduk daerah Gerasa sidi bapinta' ka'
Yesus supaya Ia ningalatn tampat koa, jukut sigana
urakng ka' koa sidi bagali'atn. Jaji Yesus naik ka'
parahu balayara' agi'.

Lukas 8:37

Urakng nang dah lapas mpat ka' setan koa bapinta' ka'
Yesus biar ia diporongan ampus man Yesus.
Tapi Yesus nyuruh ia pulakng, jakata Yesus ka' ia koa,

Lukas 8:38

“Pulakng ja' ka' rumah nyu ngesahatn ahe nang dah di
Tuhan Allah panjawat ka' kao.”

Jaji urakng koa pulakng ka' kotanya, ngesahatn ahe
nang dah Yesus panjawat ka' ia sampe ka' palosok-
palosok kota koa.

Lukas 8:39

